
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 06 0 K 000013 07 K

Novi Travnik, 07.02.2008. godine

U IME FEDERACIJE BOSNE I HERCEGOVINE!

Kantonalni sud Novi Travnik, u vijeću sastavljenom od sudaca Slavko Marić – predsjednik vijeća, te Darmin Avdić i Sadik Lendo – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Aldina Grižića i Mehmeda Kukića, zbog kaznenog djela „razbojničke krađe“ iz čl. 288. st. 2. u svezi sa st. 1. KZ F BiH a sve u svezi sa čl. 31. istog zakona, a za optuženika Aldina Grižića i za produženo kazneno djelo „teške krađe“ iz čl. 287. st. 1. točka a/ KZ F BiH, u svezi sa čl. 31. istog zakona, nakon glavnog pretresa održanog dana 30.01.2008. godine koji je bio javan i na kojem su  nazočni bili oba optuženika i njihovi branitelji advokati iz Bugojna Ivica Dragun i Mesud Duvnjak, te zastupnik optužbe kantonalni tužitelj Kantonalnog tužiteljstva Travnik Vjekoslav Vavra, po obavljenom vijećanju i glasanju dana 07.02.2008. godine donosi a predsjednik vijeća javno objavljuje slijedeću:
P R E S U D U
I
Optuženici:

1. ALDIN GRIŽIĆ, sin Mesuda, ostali podaci kao u spisu,

2. MEHMED KUKIĆ zv. „Meho“, sin Hajrudina, ostali podaci kao u spisu,
temeljem odredbe čl. 299. točka c/ ZKP-a F BiH
OSLOBAĐAJU SE OD OPTUŽBE

da su:
Zajedno i po prethodnom dogovoru, u namjeri pribavljanja protupravne imovinske koristi za sebe, dana 24.10.2006. godine, oko 19,30 sati, u mjestu Skrte – općina Bugojno, dovezli se vozilom marke „Ascona“ vlasništvo Aldina Grižića, u koje vozilo su prethodno stavili lovačku pušku – karabin nepoznate marke, pa kada su stigli u blizinu tora u kojem su bile ovce vlasništvo oštećenog Naila Vileša, iz tora oduzeli i prisvojili jedno jagnje, pa kada ih je primijetio čoban ovaca Sanel Memić i povikao: „šta to radite“ i pokušao ih spriječiti da odnesu jagnje, u namjeri da zadrže oduzeto jagnje iz puške karabin Aldin Grižić  ispalio dva metka u pravcu oštećenog Sanela Memića, pri čemu mu je nanio lake tjelesne ozljede u vidu prostrijelne rane lijeve potkoljenice i oštećenja mišićja i udaljili se sa oduzetim jagnjetom sa lica mjesta,
čime bi počinili kazneno djelo „razbojnička krađa“ iz čl. 288. st. 2. u svezi sa st. 1. KZ F BiH, a sve u svezi sa čl. 31. istog zakona /supočiniteljstvo/.

Oštećenik Nail Vileš se sa imovinsko-pravnim zahtjevom sukladno odredbi čl. 212. st. 4. ZKP-a F BiH upućuje na parnični postupak.

II
Optuženik ALDIN GRIŽIĆ, sin Mesuda, ostali osobni podaci ranije navedeni

temeljem odredbe čl. 299. točka c/ ZKP-a F BiH

OSLOBAĐA SE OD OPTUŽBE

da je:
1. Zajedno i po prethodnom dogovoru sa optuženikom Mujom Jahićem, u odnosu na kojeg je kazneni postupak razdovojen, u namjeri pribavljanja protupravne imovinske koristi, dana 28.4.2006. godine, oko 02,00 sati, u Ul. Begluci II broj 75 u Bugojnu – općina Bugojno, prišao otključanom neispravnom vozilu iz kojeg je zajedno sa optuženikom Mujom Jahićem oduzeo i prisvojio dva ključa za točkove u obliku križa i dva šrafcigera, nakon toga otišli do garaže vlasništvo nepoznate osobe, uz pomoć ključa od točkova odvalili katanac na vratima garaže i kroz tako načinjen otvor ušli u unutarnji dio garaže koja je bila prazna, potom otišli do garaže vlasništvo Sanela Hodžića i uz pomoć ključa za točkove odvalili katanac na vratima iste, kroz tako načinjen otvor ušli u unutarnji dio garaže u kojoj je bilo parkirano putničko motorno vozilo marke „Peugeot 405“ reg.oznaka 759-M-200, ušli u unutarnji dio vozila koje nije bilo zaključano i uz pomoć nepoznatog predmeta iz ležišta istrgnuli auto-CD kasetofon marke „Philips“ crne boje, potom oduzeli i prisvojili bicikl „Manti-bajk“ marke „Cucle star“ crveno-sive boje koje se nalazilo u garaži, oštetivši na taj način Sanela Hodžića za iznos od 500,00 KM,
čime bi počinio kazneno djelo „teške krađe“ iz čl. 287. st. 1. točka a/ KZ F BiH, a sve u svezi sa čl. 31. istog zakona /supočiniteljstvo/.

2. Dana 30.06.2006. godine, oko 11,30 sati, u Ulici Vrbanja II u Bugojnu – općina Bugojno, u namjeri pribavljanja protupravne imovinske koristi za sebe, došao do obiteljske kuće vlasništvo Petra Vidovića, djelovanjem šarafcigera na bravu i krilo ulaznih vrata ista razvalio i kroz tako načinjen otvor ušao u unutrašnjost kuće, te iz iste oduzeo i prisvojio novac u iznosu od 200,00 KM u apoenima  po 100,00 KM, koji se nalazio u crnoj ženskoj tašni, oštetivši time oštećenika Petra Vidovića za iznos od 200,00 KM,
3. Dana 17.09.2006. godine, oko 18,00 sati, u mjestu Vrbanja u Bugojnu –općina Bugojno, došao do vikend objekta vlasnštvo Muhameda Huskića, te uz pomoć željezne armature dužine 30 cm odvalio katanac na ulaznim vratima i kroz tako načinjen otvor ušao u unutrašnjost vikend objekta iz kojeg je oduzeo i prisvojio jedno biciklo marke „Viliger“ vlasnštvo Senada Abazovića, jedan litar konjaka, pet flaša piva „Karlovačko“, šest flaša kisele vode, jedan autokasetofon marke „Grunding“, oštetivši na taj način Senada Abazovića za oduzeto i prisvojeno biciklo u iznosu od 300,00 KM i Muhameda Huskića za iznos od 100,00 KM, 
4. Dana 24.09.2006. godine, oko 22,00 sata, u mjestu Vrbanja u Bugojnu – općina Bugojno, došao do garaže koja se nalazi uz vikend objekat vlasništvo Ferhata Robovića i uz pomoć kliješta za armaturu presjekao katanac na ulaznim vratima garaže te kroz tako načinjen otvor ušao u unutrašnjost garaže iz koje je oduzeo i prisvojio električni kabal namotan u kolut dužine 150 m, a zatim kroz otključana vrata između garaže i vikend kuće ušao u vikend kuću i uz pomoć podesnog predmeta – krampa odvalio bravu na ormariću iz kojeg je oduzeo i prisvojio flašu od dva litra soka „fante“, oštetivši na taj način Ferhata Robovića za iznos od 300,00 KM,
5. Nepoznatog datuma, krajem mjeseca lipnja/jula 2006. godine, oko 03,00 sata, u mjestu Vrbanja u Bugojnu – općina Bugojno, došao do pratećeg objekta – šupe vlasnštvo Jelice Visković, te kroz otključana vrata šupe ušao u unutrašnjost šupe iz koje je oduzeo i prisvojio jedno biciklo marke „Montibajk“ tamnozelene boje sa brzinama, oštetivši na taj način Jelicu Visković za iznos od 400,00 KM,
6. Dana 21.09.2006. godine, oko 23,00 sata, u mjestu Vrbanja u Bugojnu – općina Bugojno, došao do pratećeg objekta – šupe, vlasništvo Jelice Visković, te kroz otključana vrata šupe ušao u unutrašnjost šupe iz koje je oduzeo i prisvojio jedno biciklo marke „Montibajk“ crvene boje, koje je na zadnjem dijelu gepeka imalo korpu ljubičaste a na guvernalu je imalo bijeli ključ br. 923, oštetivši na taj način Jelicu Visković za iznos od 100,00 KM,
čime bi počinio produženo kazneno djelo „teške krađe“ iz čl. 287. st. 1. točka a/ KZ F BiH  /kazneno-pravne radnje opisane pod  II-2, II-3, II-4, II-5 i II-6 izreke/.
Oštećenici Senad Abazović i Ferhat dr. Robović se sa imovinsko-pravnim zahtjevom sukladno odredbi čl. 212. st. 4. ZKP-a F BiH upućuju na parnični postupak.
Temeljem odredbe čl. 203. st. 1. ZKP-a F BiH troškovi kaznenog postupka koji se odnose na kazneno-pravne radnje iz oslobađajućeg dijela ove presude padaju na teret proračunskih sredstava suda. 
III

Optuženik ALDIN GRIŽIĆ, sin Mesuda, ostali osobni podaci ranije navedeni,

KRIV    J E 

što je:
1. Zajedno i po prethothodnom dogovoru sa optuženikom Mujom Jahićem, u odnosu na kojeg je kazneni postupak razdvojen, u namjeri pribavljanja protupravne imovinske koristi za sebe, dana 18.3.2006. godine, oko 22,30 sati, u Ul. Šehitluci u Bugojnu – općina Bugojno, na parking prostoru prišao parkiranom putničkom motornom vozilu marke Golf, registarskih oznaka 270-A-432 vlasništvo Edina Borića, upotrebom fizičke snage – nogom djelovao u predjelu ručke i brave prednjih lijevih vrata navedenog vozila koju je otkinuo, kroz tako načinjen otvor ušao u unutarnji dio vozila i pomoću šrafcigera odvalio plastičnu oblogu oko boš brave, potom oslobodio kablove i uz pomoć istih vozilo stavio u pogon, zajedno sa Mujom Jahićem sjeo u tako upaljeno vozilo koje su sa parking prostora odvezli u pravcu Novog Travnika i ostavili ga na magistralnom pravcu Travnik-Vitez, oštetivši oštećenika Edina Borića za vrijednost otuđenog vozila,

2. Dana 29.4.2006. godine, oko 02,00 sati, u Ulici Nugle II u Bugojnu -  općina Bugojno, na parking prostoru prišao vozilu „VW Polo“ reg.oznaka 925-J-403 vlasništvo Azre Hadžiomerović, kroz otključana vrata prtljažnika zajedno sa optuženikom Mujom Jahićem ušao u vozilo i šrafcigerom djelovao na plastičnu oblogu koja se nalazi ispod upravljača, potom upotrebom fizičke snage polomili boš-bravu u autu nakon čega je pomoću kablova vozilo stavio u pogon, da bi se potom istim vozilom odvezli u pravcu mjesta Vrbanja u Bugojnu gdje su sa vozilom udarili u stablo šljive i zaustavili se, nakon čega su izašli iz auta i udaljili se do kuće Aldina Grižića, oštetivši oštećenu za vrijednost otuđenog vozila,

3. Dana 11.7.2006. godine, oko 03,00 sati, u Ulici Sultan Ahmedova br. 43 u Bugojnu – općina Bugojno, u namjeri pribavljanja protupravne imovinske koristi za sebe, došao do ugostiteljskog objekta „Playstation 2 – Adara“ vlasništvo Nihade Mulasmajić, prišao prozoru od WC-a dimenzija 40x80 cm sa lijeve strane objekta, koji je bio otvoren na kipu na visini od 3 metra, te upotrebom fizičke snage rukama odgurao krila prozora i kroz tako načinjen otvor ušao u unutrašnjost objekta iz kojeg je oduzeo i prisvojio: sedam aparata „Playstation 2“ od kojih su četiri sive boje a tri crne boje, osamnaest džojstika za aparate „Playstation 2“, dvadesetjedan komad CD-ova, osam komada DVD-a, iz registar kase novac u iznosu od 58,00 KM u apoenima od 1x10,00 KM, 8x5,00 KM, 8x1,00 KM, dva soka „pepsi“ i jedan gusti sok „Ace“, a zatim ispod prozora WC-a kroz koji je ušao stavio tri stolice jednu na drugu preko kojih je oduzete i prisvojene predmete stavio u dvije torbe i izbacio kroz prozor kroz koji je i ušao u unutrašnjost objekta, oštetivši time Nihadu Mulasmajić za vrijednost otuđenih predmeta,

čime je počinio produženo kazneno djelo „teške krađe“ iz čl. 287. st. 1. točka a/ KZ F BiH /kazneno-pravne radnje opisane pod III-1 izreke počinjene u supočiniteljstvu – odredba čl. 31. navedenog zakona/, 

te mu sud, primjenom odredbe čl. 54. i čl. 56. KZ F BiH, za kazneno djelo za koje je oglašen krivim, utvrđuje kaznu zatvora u trajanju od šest /6/ mjeseci i istodobno uzima utvrđenim neizdržane kazne zatvora koje su optuženiku izrečene pravomoćnim presudama Općinskog suda Bugojno i to: kaznu zatvora u trajanju od jedne godine /izrečena presudom broj 046-0-K-07-000029 od 26.4.2007. godine/, kaznu zatvora u trajanju od osam mjeseci /izrečena presudom broj 046-0-K-06-000397 od 16.1.2007. godine/, kaznu zatvora u trajanju od šest mjeseci /izrečena presudom broj 046-0-K-07-000164 od 15.6.2007. godine/ i kaznu zatvora u trajanju od šest mjeseci /izrečena presudom broj 046-0-K-07-000334 od 16.10.2007. godine/,


pa se optuženiku Aldinu Grižiću, sinu Mesuda, primjenom ranije navedenih odredbi i odredbi čl. 42, čl. 43 i čl. 49. st. 1 KZ F BiH izriče jedna kazna i navedeni optuženik primjenom odredbe čl. 300. ZKP-a F BiH

O S U Đ U J E

na jedinstvenu kaznu zatvora u trajanju od tri /3/ godine

Primjenom odredbi čl. 57. st. 1. KZ F BiH u izrečenu jedinstvenu kaznu se uračunava vrijeme koje je optuženik proveo u pritvoru i to vremenski period od 02.10. do 02.11.2007. godine.


Od optuženika se primjenom odredbe čl. 114. i čl. 115. st. 1. KZ F BiH se oduzima imovinska korist u iznosu od 58,00 KM koja je pribavljena izvršenjem kaznenog djela /kaznenopravne radnje opisane pod točkom III-2 izreke/.

Oštećenik Edin Borić se temeljem odredbe čl. 212. st. 3. ZKP-a F BiH sa imovinsko-pravnim zahtjevom upućuje na parnični postupak.

Temeljem odredbe čl. 202. st. 1. ZKP-a F BiH troškove kaznenog postupka vezane za osuđujući dio ove presude snosi optuženik a visina troškova će biti naknadno utvrđena posebnim rješenjem predsjednika raspravnog vijeća.

Zapisničar                                                                   Predsjednik vijeća – sudac

Bosa Zlatunić                                                                           Slavko Marić 
